
De ti vwazin te ap viv menm kote. Youn te rele Mariz, lòt la te rele Lili. Yon jou manman Mariz te malad, li te ap soufri anpil anpil. 

Epi Lili te ap obsève Jan zanmi an te ap pran swen manman li.

Se konsa manman te vin refè.

Nan epòk siklòn Matye te pase a te gen anpil pwoblèm nan lavil Jeremi.  Manman Mariz rele Asefi.

Asefi bay Mariz responsabilite pou voye je sou de ti frè li te genyen yo. 

Mariz te twò kontan fe sa. Li te toujou leve bonè fè manje pou yo. Se yon ti fi ki renmen fanmi li anpil. Lili, ti fi nan vwazinay la te toujou ap gade sa Mariz ap fè. Manman soti Pòtoprens. Li sot fè pwovizyon pou kay la.

Li pote anpil bagay pou kay la. Epi li pote yon bèl ti wòb pou Mariz paske Mariz fè kè li kontan. Li te toujou aprann yo renmen fanmi yo, pou youn ede lòt.

Lili ki ap suiv di: ala ti pitit renmen fanmi li! Se konsa mwen renmen fanmi mwen tou. Mwen vle bay tout moun nan fanmi mwen enpòtans.

Se konsa Mariz di: Ou dwe ba fanmi ou enpòtans. Ou dwe prè pou fè tout sa ki bon pou yo. Ba yo ankadreman ak anpil valè. konsa lòt moun ap ba yo valè tou.

Lè moun wè jan ou bay tout ou menm pou fanmi ou, yo a respekte yo. Mariz di Lili: Fanmi mwen se tankou yon machin kap woule. Li bezwen ou pran swen li.

Lè ou pote patisipasyon ou nan fanmi an, tout moun renmen ou. Lili di: Se sa ki fè tout ti frè ou yo renmen ou konsa? Mariz reponn li: Wi, paske mwen renmen yo.

The End

